ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐԻՆ ԵՎ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԼԻԱԶՈՐԵԼՈՒ ՄԱՍԻՆ» ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	[bookmark: _Hlk78884433]1. ՀՀ կրթության, գիտության, մշակույթի և սպորտի նախարարություն

	15-02-2024թ.

	
	01//4612-2024

	«Հայաստանի Հանրապետության էկոնոմիկայի նախարարին լիազորելու մասին» ՀՀ կառավարության որոշման նախագծի, Բաժնետիրական համաձայնագրի նախագծի, «Համաշխարհային առևտրի կենտրոն Երևան»  փակ բաժնետիրական ընկերության ստեղծման մասին», «Ընկերության կանոնադրական կապիտալում անշարժ գույքի ներդրման», «Ծրագրի իրականացման» և «Ընկերության կանոնադրական կապիտալում անշարժ գույքի ներդրման» պայմանագրերի նախագծերի վերաբերյալ հայտնում ենք, որ ՀՀ ԿԳՄՍ նախարարությունն առարկություններ և դիտողություններ չունի։
	Ընդունվել է

	2. Կադաստրի կոմիտե

	 13-02-2024թ. 

	
	 ՍԹ/2304-2024

	[bookmark: _Hlk78884956]Ի պատասխան Ձեր 2024 թվականի փետրվարի 5-ի Ν 01/1978-2024 գրության՝ ներկայացնում ենք անշարժ գույքի վերաբերյալ հետևյալ տեղեկատվությունը.
   «ՀԱՅՓՈՍՏ» ՓԲԸ-ին սեփականության իրավունքով պատկանող ք. Երևան, Սարյան փողոց, 22 հասցեում գտնվող hողամասի նկատմամբ սեփականության իրավունքը փոխանցված է 2005 թվականի հոկտեմբերի 4-ի «ՀՀ հողային օրենսգրքում լրացումներ և փոփոխություններ կատարելու մասին» N 199-Ն օրենքի 23-րդ հոդվածի հիմքով, համաձայն որի՝ գույքի հետագա օտարման գործարքներից ծագող իրավունքի պետական գրանցումը կկատարվի տվյալ պահին գործող հողամասի կադաստրային արժեքի վճարման անդորրագիրը ներկայացնելու դեպքում: Նշվածի հիմքով ք. Երևան, Սարյան փողոց, 22 հասցեում գտնվող hողամասի նկատմամբ նոր ստեղծվող ընկերության անվամբ պետական գրանցում կատարելիս նշված պայմանը ևս պահպանվելու է:
	Ընդունվել է ի գիտություն։

	[bookmark: _Hlk158628527]3․ ՀՀ տարածքային կառավարման և ենթակառուցվածքների նախարարություն
	13-02-2024թ.

	
	ԳՍ//4656-2024

	[bookmark: _Hlk158628318]«Հայաստանի Հանրապետության էկոնոմիկայի նախարարին լիազորելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է։


	[bookmark: _Hlk158905718]4․ Երևանի քաղաքապետարան
	09-02-2024թ.

	
	01/23319-24

	Ձեր՝ 02.02.2024 թվականի N 01/1978-2024 գրությամբ ներկայացված «Հայաստանի Հանրապետության էկոնոմիկայի նախարարին լիազորելու մասին» ՀՀ կառավարության որոշման նախագծի փաթեթի վերաբերյալ դիտողություններ և առաջարկություններ չկան:
	Ընդունվել է։

	5․ ՀՀ արդարադատության նախարարություն
	15-02-2024թ

	
	/27.3/6017-2024

	1.«Հայաստանի Հանրապետության էկոնոմիկայի նախարարին լիազորելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի «և  «Համաշխարհային Առևտրի Կենտրոն Երևան» փակ բաժնետիրական ընկերության» բառերն անհրաժեշտ է հանել, քանի որ դրանք նախատեսված են երկու անգամ:
 2.Նախագծի 1-ին կետի 1-ին և 4-րդ ենթակետերում կիրառվում է «Համաշխարհային Առևտրի Կենտրոն Երևան»ձևակերպումը, իսկ 1-ին կետի 2-րդ ենթակետի ա. պարբերությունում՝ ««Համաշխարհային առևտրի կենտրոն Երևան»» ձևակերպումը: 
   Նախագծի 1-ին կետի 1-ին ենթակետում կիրառվում է «Հայաստանի Հանրապետության «Հայփոստ» փակ բաժնետիրական ընկերության» ձևակերպումը, իսկ 2-րդ ենթակետում՝ ««ՀԱՅՓՈՍՏ» Փակ բաժնետիրական ընկերության» ձևակերպումը:
Նախագծի 1-ին կետի 1-ին և 3-րդ ենթակետերում կիրառվում է «Ռենշին» սահմանափակ պատասխանատվությամբ ընկերության» ձևակերպումը, իսկ 2-րդ ենթակետում՝ «ՌԵՆՇԻՆ» Սահմանափակ պատասխանատվությամբ ընկերության» ձևակերպումը:
Այսպիսով, «Նորմատիվ իրավական ակտերի մասին» օրենքի 15-րդ հոդվածի 2-րդ մասի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
Ելնելով վերոգրյալից՝ անհրաժեշտ է Նախագծի 1-ին կետում կիրառվող ձևակերպումները համապատասխանեցնել միմյանց:
   3.Նախագծի 1-ին կետի 2-րդ ենթակետի բ. պարբերությունում և 4-րդ ենթակետում անհրաժեշտ է հստակեցնել, թե որ Ընկերության կանոնադրական կապիտալի մասին է խոսքը:
  4.Նախագծի 2-րդ կետի «Սահմանելով» բառն անհրաժեշտ է փոխարինել «Սահմանել» բառով:
  5.Նախագծի 1-ին կետի 1-ին ենթակետի «:» կետադրական նշանը, 1-ին կետի 2-րդ ենթակետի բ. պարբերության և 3-րդ ենթակետի «,» կետադրական նշաններն առաջարկում ենք փոխարինել «.» կետադրական նշանով:
	Ընդունվել է ի գիտություն։




















	6․Շրջակա միջավայրի նախարարություն 

	16-02-2024թ.

	
	1/04.8/1757-2024

	Ի պատասխան Ձեր 2024 թվականի փետրվարի 5-ի N 01/1978 գրության՝ հայտնում եմ, որ «Հայաստանի Հանրապետության էկոնոմիկայի նախարարին լիազորելու մասին» Կառավարության որոշման նախագիծը, Բաժնետիրական համաձայնագրի նախագծի, «Համաշխարհային առևտրի կենտրոն Երևան» փակ բաժնետիրական ընկերության ստեղծման մասին», 
«Ընկերության կանոնադրական կապիտալում անշարժ գույքի ներդրման», «Ծրագրի իրականացման» և «Ընկերության կանոնադրական կապիտալում անշարժ գույքի ներդրման» պայմանագրերի նախագծերի վերաբերյալ շրջակա միջավայրի նախարարությունն առաջարկություններ և առարկություններ չունի։
	Ընդունվել է։

	[bookmark: _Hlk161387212]7. Քաղաքաշինության կոմիտե
	20.02.2024

	
	01/21.1/2321-2024

	   «Հայաստանի Հանրապետության էկոնոմիկայի նախարարին լիազորելու մասին» ՀՀ կառավարության որոշման նախագծի, Բաժնետիրական համաձայնագրի նախագծի, ««Համաշխարհային առևտրի կենտրոն Երևան» փակ բաժնետիրական ընկերության ստեղծման մասին», «Ընկերության կանոնադրական կապիտալում անշարժ գույքի ներդրման», «Ծրագրի իրականացման» և «Ընկերության կանոնադրական կապիտալում անշարժ գույքի ներդրման» պայմանագրերի նախագծերի վերաբերյալ ՀՀ քաղաքաշինության կոմիտեն առաջարկություններ չունի:
	Ընդունվել է։

	8. ՀՀ Բարձր տեխնոլոգիական արդյունաբերության նախարարություն
	21.02.2024

	
	01/17.1/1665-2024

	  «Համաշխարհային առևտրի կենտրոն Երևան» փակ բաժնետիրական ընկերության հիմնադրման և համապատասխան քաղաքաշինական ծրագրի վերաբերյալ ներկայացված փաթեթի կապակցությամբ ստորև ներկայացնում եմ «Հայփոստ» ՓԲԸ (այսուհետ նաև՝ Հայփոստ)  հետևյալ դիտարկումները․
    1․Փաթեթում ներառված փաստաթղթերի նախագծերը  փոփոխված են:   Ներկայացվել է  Հայաստանի Հանրապետության  և «Ռենշին» ՍՊԸ-ի (այսուհետ նաև՝ Ռենշին) միջև Ծրագրի իրականացման պայմանագրի նախագիծը, որոշակիորեն փոփոխված են նաև մյուս նախագծերը և ներկայացված է նաև ՀՀ վարչապետի որոշման նախագիծ ՀՀ էկոնոմիկայի նախարարին՝ փաստաթղթերի ստորագրման լիազորությունների տրամադրման մասին: Անհրաժեշտ է «Հայփոստ» ՓԲԸ դիտորդ խորհրդի որոշում՝ «Բաժնետիրական ընկերությունների մասին» ՀՀ օրենքի 84-րդ հոդվածի 1-ի մասի 18-րդ կետի և «Հայփոստ» ՓԲԸ կանոնադրության  12․16 կետի «ժա» ենթակետի հիմքով նոր ստեղծվող ընկերությանը մասնակցելու վերաբերյալ փոփոխված պայմանները հաստատելու մասին:
2․ Կադաստրային արժեքի վճարման պարտավորության մասին։
   1.1 «Համաշխարհային առևտրի կենտրոն Երևան» ՓԲԸ ստեղծման մասին պայմանագրի 1․15 և «Բաժնետիրական համաձայնագրի» 8.7 կետերով նախատեսված է  Հայփոստին 858,710,000 ՀՀ դրամ կանխավճարի տրամադրում Ռենշինի կողմից՝ հողի կադաստրային արժեքի վճարման համար։ Կանխավճարը տրամադրվում է ապագայում Հայփոստին պատկանող բաժնետոմսերը Ռենշինին օտարելու դիմաց վճարի հաշվին։ 
Հողային օրենսգրքի 64-րդ հոդվածի 9-րդ մասի համաձայն՝  հողամասն անհատույց կամ հատուցմամբ ձեռք բերողը համապատասխան տեղական բյուջե պետք է վճարի հողամասի՝ վճարման պահին գործող կադաստրային արժեքը: Մեր պարագայում ձեռք բերողը նոր ստեղծվող՝  «Համաշխարհային առևտրային կենտրոն Երևան» ՓԲԸ-ն է: Միևնույն պայմանը նախատեսված է նաև ՀՀ ֆինանսների և էկոնոմիկայի նախարարի 31 մարտի 2006 թ. Պաշտոնական պարզաբանմամբ։ Ըստ այդմ հիշատակված պայմանագրերի պայմանները ենթակա են փոփոխման և կադաստրային արժեքի վճարման պարտավորությունը պետք է սահմանվի «Համաշխարհային առևտրի կենտրոն Երևան» ՓԲԸ-ի համար՝ հիմք ընդունելով ՀՀ հողային օրենսգրքի 64-րդ հոդվածի 9-րդ մասը, ինպես նաև համապատասխան պաշտոնական պարզաբանումը։
2․ Ավելացված արժեքի հարկի վճարման մասին։
Հայփոստի կողմից Սարյան 22 հասցեում գտնվող անշարժ գույքը «Համաշխարհային առևտրի կենտրոն Երևան» ՓԲԸ-ի կանոնադրական կապիտալ ներդնելու արդյունքում առաջանում է ավելացված արժեքի հարկ, որը ենթակա է վճարման ձեռք բերողի կողմից։ Հայփոստը գործարքի արդյունքում դուրս պետք է գրի հարկային հաշիվ, որում անշարժ գույքի արժեքից բացի կհաշվարկվի նաև ԱԱՀ-ի գումարը։ «Ընկերության կանոնադրական կապիտալում անշարժ գույքի ներդրման մասին» առաջարկվող պայմանագրի նախագծի 2․3 կետում Հայփոստն առաջարկում է ԱԱՀ-ի վճարման համար սահմանել 10-ն աշխատանքային օր ժամկետ՝ հաշվի առնելով ԱԱՀ-ի վճարման օրենքով սահմանված ժամկետները։      
 3․Շահութահարկի մասին։
Գույքի ներդրման գործարքի արդյունքում 2024 թվականի շահութահարկի հաշվարկի բազայում կներառվի նաև անշարժ գույքի իրացման և սկզբնական ձեռք բերման պահին գնահատված արժեքի տարբերությունը՝ որը կկազմի 5.559.081.023 դրամ։ Նշված չափով շահութահարկի բազայի ավելացումը 2024 թվականի շահութահարկի մասով էական փոփոխությունների կհանգեցնի։ Միաժամանակ 2024 թվականի շահութահարկի գումարի չափով հետագայում Հայփոստը պարտավոր կլինի 2025 թվականից հաշվարկել և վճարել շահութահարկի գծով կանխավճարներ, որոնք ևս էական ազդեցություն կունենան ընկերության ֆինանսական վիճակի վրա։ Նշված հանգամանքներով պայմանավորված կարևոր նախապայման է գործարքի արդյունքում Հայփոստին բաժնետոմսերի օտարման դիմաց վճարումներից սկզբանական գումարի և հետագայում յուրաքանչյուր տարվա համար վճարների իրականացումը։
    4․Բաժնետոմսերի օտարման դիմաց Հայփոստին կատարվող վճարումների մասին «Համաշխարհային առևտրի կենտրոն Երևան» ՓԲԸ ստեղծման մասին պայմանագրի 1․13-րդ կետով սահմանվում է Հայփոստին պատկանող 6,788,000 հատ (յուրաքանչյուրը՝ 1,000 ՀՀ դրամ անվանական արժեքով) հասարակ (սովորական) բաժնետոմսերի գնում Ռենշինի կողմից։ Միևնույն կետով սահմանվում է գնման գործընթացի իրականացում հինգ տարվա ընթացքում, ժամկետի սկիզբ սահմանելով ծրագրի մեկնարկը։ Գնման գործարքները պետք է իրականացվեն հավասարաչափ մասնաբաժիներով՝ կառուցապատման փուլերին համապատասխան։ Նախագծի 1․13 կետով սահմանված է նաև կառուցապատման փուլերի ժամանակացույց։  
   «Հայփոստ» ՓԲԸ-ն առաջարկում է հստակեցնել պայմանը կառուցապատման փուլերի համար սահմանված ժամանակացույցին համապատասխան բաժնետոմսերի գնման գործարքների իրականացման համար՝ հաշվի առնելով կաքռուցապատման փուլերի իրականացման նկատմամբ ընկերության ներգործության հնարավորությունների բացակայությունը, ինչպես նաև վերը հիշատակված հարկային պարտավորությունների իրականացման անհրաժեշտությունը։ Բացի այդ Հայփոստը առաջարկում է նաև բաժնետոմսերի գնման առաջին գործքրը կատարել ընկերության պետական գրանցումից հետո 3-4 ամսվա ընթացքում, քանի որ ընկերությանը անհրաժեշտ կլինեն սկզբնական միջոցներ գլխամասային գրասենյակի տեղափոխման և հետագայում նոր շենքի կառուցման համար։ 
 Սույն առաջարկույթունները ձևավորվել են հիմք ընդունելով նաև արտաքին իրավաբանական և հաշվապահական խորհրդատուների առաջարկները։
	

	9.Ֆինանսների նախարարություն
	14.03.2024

	
	01/11-1/3735-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության էկոնոմիկայի նախարարին լիազորելու մասին» ՀՀ կառավարության որոշման նախագիծը և հայտնում է, որ ՀՀ կառավարության 2023 թվականի սեպտեմբերի 7-ի թիվ 1529-Ա որոշման հիման վրա իրականացվելիք քաղաքաշինական ներդրումային ծրագրի և դրա հետ կապված՝ քննարկման ներկայացված պայմանագրային փաստաթղթերի կիրառության շրջանակներում կարող են առաջանալ այնպիսի հարկային պարտավորություններ, որոնք կարող են հաշվի առնված չլինել ներդրումային որոշումների կայացման համատեքստում: Այս առումով, առաջարկում ենք քննարկել վերոնշյալ ծրագրի իրականացման հետ կապված հարկային հետևանքները (հատկապես ծրագրի նախապատրաստական փուլում առաջացող) և հայտնում ենք մեր պատրաստակամությունը մասնակցել այդ քննարկումներին:
	Ընդունվել է

	10. Պետական եկամուտների կոմիտե
	07.03.2024

	
	01/3-4/10010-2024

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության էկոնոմիկայի նախարարին լիազորելու մասին» ՀՀ կառավարության որոշման նախագիծը, Բաժնետիրական համաձայնագրի նախագիծը, ««Համաշխարհային առևտրի կենտրոն Երևան»  փակ բաժնետիրական ընկերության ստեղծման մասին», 	«Ընկերության կանոնադրական կապիտալում անշարժ գույքի ներդրման»,  «Ծրագրի իրականացման» և «Ընկերության կանոնադրական կապիտալում անշարժ գույքի ներդրման» պայմանագրերի նախագծերը, որոնց վերաբերյալ հայտնում ենք, որ առաջարկություններ չկան:
Միաժամանակ առաջարկվում է «Հայաստանի Հանրապետության էկոնոմիկայի նախարարին լիազորելու մասին» ՀՀ կառավարության որոշման նախագծի 1-ին կետի 1-ին ենթակետը համապատասխանեցնել «Բաժնետիրական համաձայնագրի» նախագծի վերնագրին։
	Ընդունվել է։





